
				এই পাতাটির মুদ্রণ সংশোধন করা প্রয়োজন। 
উৎসর্গ
তার পরে হায় জানিনে কখন
ঘুম এল মোর নয়নে । উঠিনু যখন জেগে,
ঢেকেছে গগন মেঘে,—
তরুতলে আছি একেলা পড়িয়া দলিত পত্র-শয়নে ।
তোমাতে আমাতে রত ছিনু যবে কাননে কুসুম-চয়নে ঘুম এল মোর নয়নে ।
সেদিনের সভা ভেঙে গেছে সব
আজি ঝরঝর বাদরে । পথে লোক নাহি আর, রুদ্ধ করেছি দ্বার,
একা আছে প্রাণ ভূতলে শয়ান আজিকার ভরা ভাদরে ।
তুমি কি দুয়ারে আঘাত করিলে
তোমারে লব কি আদরে আজি ঝরঝর বাদরে ?

